
15, అక్టోబర్ 2026, గురువారం భారత్ సమాచార్

హైకోర్టు లో కేసు ఉన్నా అక్రమ నిర్మాణాలా? అధికారుల తీరుపై బాధితుల ఆగ్రహం

భారత్ సమాచార్, సంగారెడ్డి జిల్లా: సంగారెడ్డి మండలం

కులబ్‌గూర్ గ్రామపంచాయతీ పరిధిలోని సర్వే నంబర్లు

228, 235లో ఉన్న వివాదాస్పద భూమిలో నిర్మాణాలు

కొనసాగుతున్నాయంటూ బాధితులు ఆందోళన వ్యక్తం

చేస్తున్నారు. ఈ వ్యవహారంలో అక్రమ నిర్మాణాలను

అడ్డు కోవాల్సిన పంచాయతీ కార్యదర్శి శారద నిర్లక్ష్యంగా

వ్యవహరిస్తున్నారని ఆరోపిస్తూ  బాధితులు ముస్త ఫా, సలీం

ఖాన్ జిల్లా కలెక్ట ర్ ప్రతీక్ జైన్‌కు ఫిర్యాదు చేశారు.

ఫిర్యాదు చేసినా చర్యలు తీసుకోవడం లేదా?

వివాదాస్పద భూమిలో నిర్మాణాలను అడ్డు కోవాల్సిన

అధికారులు పట్టిం చుకోవడం లేదని బాధితులు

ఆరోపిస్తున్నారు. ఈ వ్యవహారంపై ఇప్పటికే జిల్లా కలెక్ట ర్‌కు
ఫిర్యాదు చేసినప్పటికీ తమకు న్యాయం జరగలేదని వారు

ఆవేదన వ్యక్తం  చేస్తున్నారు. పంచాయతీ కార్యదర్శిపై

చర్యలు తీసుకోవడంలో DLP�, DPO అధికారులు

నిర్లక్ష్యంగా వ్యవహరిస్తున్నారని బాధితులు ఆరోపిస్తున్నారు.

విచారణకు కలెక్టర్ ఆదేశాలు

బాధితుల ఫిర్యాదుపై స్పందించిన జిల్లా కలెక్ట ర్ ప్రతీక్ జైన్

ఈ అంశంపై విచారణ చేపట్టాలని సంగారెడ్డి DLP�ను

ఆదేశించినట్లు  సమాచారం. అయితే కలెక్ట ర్ ఆదేశాలు

ఇచ్చినప్పటికీ సంబంధిత అధికారుల నుంచి ఆశించిన

స్పందన కనిపించడం లేదని బాధితులు పేర్కొంటున్నారు.

వివాదాస్పద భూమిలో నిర్మాణాల విషయంలో అధికారులు

తక్షణమే స్పందించి, వాస్త వాలను పరిశీలించి తగిన

చర్యలు తీసుకోవాలని కోరుతున్నారు.

హైకోర్టు లో కేసు ఉన్నా నిర్మాణాలు

కొనసాగుతున్నాయా?

సదరు భూమికి సంబంధించి హైకోర్టు లో కేసు ఉన్నప్పటికీ

నిర్మాణాలు కొనసాగుతున్నాయంటూ బాధితులు

ఆరోపిస్తున్నారు. న్యాయస్థా నంలో కేసు పెండింగ్‌లో ఉన్న

నేపథ్యంలో భూమికి సంబంధించిన వివాదంపై అధికారులు

చట్టపరమైన అంశాలను పరిశీలించి, నిబంధనల ప్రకారం

వ్యవహరించాలని వారు కోరుతున్నారు. భూమి వివాదంపై

పూర్తి  స్థా యి విచారణ జరిపి, నిర్మాణాల విషయంలో

వాస్త వాలను నిర్ధారించాలని డిమాండ్ చేస్తున్నారు.

అధికారుల స్పందన కోసం ఎదురుచూపులు

ఫిర్యాదులపై విచారణ చేపట్టి  బాధ్యులపై చర్యలు

తీసుకోవాలని బాధితులు కోరుతున్నారు. జిల్లా కలెక్ట ర్

ఆదేశాల మేరకు సంబంధిత అధికారులు వేగంగా స్పందించి

సమస్యను పరిష్కరించాలని స్థా నికులు



అభిప్రాయపడుతున్నారు. భూ వివాదంలో న్యాయపరమైన

అంశాలను పరిగణనలోకి తీసుకుని, నిబంధనలకు

అనుగుణంగా చర్యలు చేపట్టాలని కోరుతున్నారు.

